
ՙ__՚_____________2019 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼ ՄԱՍԻՆ

           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին կետը` Հայաստանի Հանրապետության կառավարությունը որոշում է.


1. Հայաստանի Հանրապետության սեփականություն հանդիսացող Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի տնօրինության Հայաստանի Հանրապետության Շիրակի մարզ, ք.Գյումրի, Խրիմյան Հայրիկ փող. 19 հասցեում գտնվող 745.67 քառ.մետր մակերեսով 26693567 ՀՀ դրամ սկզբնական (վերագնահատված) արժեքով շենք, շինությունները և դրանց սպասարկման և օգտագործման համար հատկացված 0.863004 հա հողամասը (այսուհետ՝ անշարժ գույք) անհատույց, անժամկետ օգտագործման իրավունքով ամրացնել «Գյումրիի ժողգործիքների պետական նվագախումբ» պետական ոչ առևտրային կազմակերպությանը (գրանցման համար՝ 29.210.01936) (այսուհետ՝ Կազմակերպություն):  

      2. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի նախագահին՝ երկամսյա ժամկետում, Կազմակերպության հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

ՏԵ Ղ Ե Կ Ա Ն Ք-ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ Շիրակի մարզպետը դիմել է Պետական գույքի կառավարման կոմիտե՝ տեղեկացնելով, որ «Գյումրիի ժողգործիքների պետական նվագախումբ» ՊՈԱԿ-ը 1988թ. երկրաշարժից հետո մինչ օրս գործել է Գյումրի քաղաքի Մհեր Մկրտչյան փողոցի №47/6 հասցեում գտնվող ժամանակավոր կառույցում, որի տեղում այժմ «Օյունջյան» բարեգործական հիմնադրամի կողմից նախատեսվում է կառուցել համերգասրահ: Գրության մեջ նշվել է նաև, որ այս հիմնադրամի կողմից վերջին տարիներին վերակառուցվել են Գյումրու №21 դպրոցի մասնաշենքերը, կառուցվել են նաև նոր շենքեր «Արվեստների» և «Արհեստների» դպրոցների համար:

Ներկայացված խնդրին լուծում տալու, համերգասրահի կառուցման ծրագրի իրականացմանը նպաստելու, միաժամանակ նվագախմբի շենքային պայմանները բարելավելու նկատառումներից ելնելով, ՀՀ Շիրակի մարզպետը խնդրել է աջակցել Կոմիտեի տնօրինմանը հանձնված Գյումրի քաղաքի Խրիմյան Հայրիկ փողոցի №19 հասցեի շենքը անհատույց օգտագործման իրավունքով «Գյումրիի ժողգործիքների պետական նվագախումբ» ՊՈԱԿ-ին տրամադրելու հարցում։

Ներկայացված նախագծով առաջարկվում է Պետական գույքի կառավարման կոմիտեի տնօրինության Հայաստանի Հանրապետության Շիրակի մարզ, ք.Գյումրի, Խրիմյան Հայրիկ  փող. 19 հասցեում գտնվող 745.67 քառ.մետր մակերեսով շենք, շինությունները և դրանց սպասարկման ու օգտագործման համար հատկացված 0.863004 հա հողամասը անհատույց, անժամկետ օգտագործման իրավունքով ամրացնել «Գյումրիի ժողգործիքների պետական նվագախումբ» պետական ոչ առևտրային կազմակերպությանը։
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Անհատույց օգտագործման իրավունքով անշարժ գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ
«Անհատույց օգտագործման իրավունքով անշարժ գույք հանձնելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	1
	2
	3
	4

	ՀՀ ֆինանսների նախարարություն             09.10.2018թ.    

 թիվ  
01/9-5/18274-18

	Որոշման նախագծի վերաբերյալ հայտնում ենք հետևյալը. 
Թեև Նախագծին կից տեղեկանքում նշվել է, որ Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում, այնուամենայնիվ ՊՈԱԿ-ին տարածք տրամադրելու դեպքում, վերջինիս մոտ ՀՀ պետական բյուջեից ինչպես 2018 թվականի, այնպես էլ հաջորդող տարիների համար լրացուցիչ միջոցների հատկացման անհրաժեշտություն չառաջանալու կապակցությամբ, որպես ՊՈԱԿ-ի կողմից իրականացվող ծրագրի գլխավոր կարգադրիչ, կարևորում ենք ՀՀ մշակույթի նախարարության կարծիքը:

Միաժամանակ հայտնում ենք, որ Նախագծի հիմնավորումներով չեն ներկայացվել նաև տրամադրվող տարածքի չափերի անհրաժեշտության վերաբերյալ համապատասխան հիմնավորումներ:


	Քննարկվել է ՀՀ մշակույթի նախարարության և ՀՀ Շիրակի մարզպետարանի հետ
	

	Անշարժ գույքի կադաստրի պետական կոմիտե
05.10.2018թ. թիվ ՍՊ/5629-18
	Որոշման նախագծի վերաբերյալ դիտողություններ և առաջարկություններ չկան:
	
	

	ՀՀ Շիրակի մարզպետարան 01.10.2018թ. թիվ 01/7341-18
	Որոշման նախագծի վերաբերյալ դիտողություններ և առաջարկություններ չկան:
	
	

	ՀՀ մշակույթի նախարարություն 28.12.2018թ. թիվ 03/7.1/9348-18
	Որոշման նախագծի վերաբերյալ դիտողություններ և առաջարկություններ չկան:
	
	

	ՀՀ արդարադատության նախարարություն
14.02.2019թ.
թիվ 01/14/2906-19

	ԿԱՐԾԻՔ 

Որոշման նախագծի վերաբերյալ դիտողություններ և առաջարկություններ չկան:
	
	


Կատարող` Մելանյա Պարոնյան
Հեռ. 011 58 35 40

